
MALTA
QORTI CIVILI
PRIM" AWLA

ONOR. IMHALLEF
JOSEPH AZZOPARDI

Seduta ta' I-10 ta' Ottubru, 2011

Citazzjoni Numru. 720/2009

|d-Direttur, Qrati Civili u Tribunali bhala Registratur,
Qrati u Tribunali Civili

_VS_

George Baldacchino

[I-Qorti,

Rat ir-rikors guramentat ipprezentata fit-23 ta’ Lulju 2009 li
permezz tieghu l|-attur ppremetta:

1. i permezz ta’ Mandat ta’ Qbid Kawtelatorju Nru:
696/05CX kienu nqgabdu diversi oggetti proprjeta’ tal-
intimat fuqg talba ta’ martu Mary Baldacchino, fosthom ‘two
post jack tal-marka OMCN’, kif jidher ahjar deskritt fir-
rapport manuskritt tal-Marixxal Xuereb datat 27 ta’ April
2005, hawn esebit u mmarkat Dok A,

2. i, permezz ta’ Mandat ta’ Qbid Ezekuttiv Nru
3224/06LM, mahrug fuq talba tal-istess Mary Baldacchino
fit-28 ta’ Novembru 2006, saret rikonjizzjoni tal-oggetti gja’
magqgbuda bil-mandat prec¢edenti izda t-‘two post jack tal-
marka OMCN’ ma nstabx, kif jidher ahjar fir-rapport
manuskritt tal-Marixxall Muscat datat 31 ta’ Jannar 2007,
hawn esebit u mmarkat Dok B;

3. i, fid-19 ta’ Novembru 2008, saret is-subasta tal-
oggetti magbuda permezz ta’ Mandat ta’ Qbid Nru
696/05CX, kif jidher fl-anness avviz datat 7 ta’ Lulju 2008
hawn esebit u mmarkat Dok C;

4, llli, madankollu, fid-19 ta’ Novembru 2008, it-‘two
post jack tal-marka OMCN’ baga’ ma nbieghx peress illi
kien ghadu ma nstabx sakemm saret is-subasta, u dana
kif jidher fil-verbal tas-subasta datat dakinhar stess u
hawn esebit u mmarkat Dok D;

5. i fl-24 ta’ Novembru , Mary Spiteri gja’
Baldacchino ghamlet rikors, hawn esebit u mmarkat Dok
E fejn gabet dana kollu a konjizzjoni ta’ dina [-Onorabbli
Qorti u talbet illi jinbdew il-pro¢eduri ta’ disprezz kontra I-
awtorita’ tal-Qorti;

6. i [-Qorti, fI-20 ta’ Frar 2009, ordnat lir-Registratur
tal-Qorti sabiex jipprocedi, u dana kif jidher fl-anness Dok
F;

7. lIli ghalhekk kellu jsir dan ir-rikors.

Ghaldagstant in vista tas-suespost, tghid I-intimata ghaliex
m’ghandhiex din I-Onorabbli Qorti, prevja kull dikjarazzjoni
necessarja u opportuna:

1. Issib lill-intimat hati ta’ disprezz kontra l|-awtorita’
taghha ai termini tal-artikolu 997 tal-Kap 12 tal-Ligijiet ta’
Malta,;

2.  Tikkundanna lill-intimat ghall-pieni ndikati fl-istess
artikolu u tikkundannah ghall-prigunerija ghal zmien sa
xahar jew ghal multa ta’ mhux ingas minn mitejn u tlieta u

tletin Euro (€233) u mhux aktar minn elfejn tlett mija u
tletin Euro (€2,330) jew ghall-multa u prigunerijia flimkien;

3. Timponi kwalunkwe ordni ohra mehtiega fuq I-
intimat ai termini tal-artikolu 997 sub-artikolu (2) tal-Kap
12 tal-Ligijiet ta’ Malta nkluz billi tiffissa zmien perentorju
sakemm dawn I-istess ordnijiet ghandhom jigu sodisfatti
mill-intimat;

Bl-ispejjez u bl-ingunzjoni tal-intimat in subizzjoni, u bir-
riserva ta’ kull dritt ta’ azzjoni ulterjuri u skond il-ligi;

Rat id-dikjarazzjoni mahlufa tal-attur u I-lista tax-xhieda.

Rat ir-risposta guramentata tal-konvenut George
Baldacchino pprezentata fid-9 ta’ Gunju 2010, |i permezz
taghha eccepixxa:

1. i t-talbiet attrici ghandhom jigu mi¢huda peress illi
dak li ghamel I-esponenti m’ghamlux b’disprezz lejn I-
Awtorita’ ta’ dina I-Onorabbli Qorti izda sehh peress li I-
esponenti genwinament u kif ser jirrizulta waqt il-gbir tal-
provi kien iddispona minn dawn |-effetti mobbli meta
tkissru u saru bla valur ta’ xejn.

Bl-ispejjez.

Rat id-dikjarazzjoni mahlufa tal-konvenut u I-lista tax-
xhieda.

Rat |-atti processwali.
Semghet ix-xhieda;

Rat il-verbal tas-seduta tat-23 ta’ Mejju 2011 illi permezz
tieghu |-kawza thalliet ghas-sentenza;

Ikkunsidrat;

llli din hija kawza dwar disprezz lejn |-Awtorita’ tal-Qorti
mressga mill-attur wara li I-konvenut kif spjegat fir-rikors
impedixxa li ssir subasta billi I-oggett in kwistjoni sparixxa

meta kien palesament fil-pussess tieghu. Dan sar in
segwitu ghal rikors ta’ martu u d-digriet tal-Qorti illi ordnat
li ssir din il-kawza.

llli I-konvenut kif inghad ged je¢cepixxi li huwa qatt ma
ried jaghmel xi att ta’ disprezz lejn I-Awtorita’ tal-Qorti,
ghalkemm ma ressaq ebda prova.

llli kif intgal fis-sentenza fl-ismijiet “Registratur tal-Qrati
Superjuri vs Kristinu Giordmaina” (25 ta’ Settembru
2003 - JRM) de¢iza minn din il-Qorti diversament
preseduta:

“ll-procedura ta’ disprezz ghandha natura partikulari. Hija
mahsuba biex thares ir-rispett li ghandu jingieb lill-Qorti.
Wahda mis-setghat ewlenin ta’ kull Qorti hija li taghti
ordnijiet lil xi hadd, kemm jekk biex il-persuna taghmel xi
haga jew biex dik il-persuna ma taghmilx xi haga ... Kif
Jjghallem Lord Denning, ‘This kind of contempt has the
characteristics which are common to all contempts of
Court. It is a criminal offence. It must be proved beyond
reasonable doubt. (In re Bramblevale Limited — 1970).

llli minbarra dan xilja ta’ disprezz iggib maghha I-htiega li
tigi ppruvat, minn min qieghed jixli, il-fehma tal-persuna
mixlija li tisfida I-ordni tal-Qorti u b’konsegwenza ta’ hekk
I-Awtorita’ taghha.

[lli madankollu din |-intenzjoni ma tiddependix minn jekk il-
persuna mixlija tgisx l-ordni moghti lilha bhala wiehed
korrett jew le; is-siwi ta’ dik I-ordni, sakemm ma jithassarx’
bordni ohra tal-Qorti nnifisha jew ta’ Qorti ohra, huwa
raguni oggettiva li torbot lill-mixli li joqghod ghaliha, jagbel
Jjew ma jaqbilx maghha. Hekk stabbilew il-Qrati taghna,
ukoll fejn wara rrizulta li I-ordni tal-Qorti kienet nulla u bla
siwi.  (Appell Civili, “Edward Camilleri vs Carmelo
Vella” tas- 7 ta’ Ottubru 1997).”

Il I-attur ghalhekk fil-kawza m’ghandu xejn x’jirbah ghajr li
jizgura li tigi mharsa l-amministrazzjoni tal-gustizzja — “Il-
Qorti vs Camilleri” Vol. LXXIV-iii-546).

[lli mill-provi li tressqu quddiemha |-Qorti hija konvinta i I-
konvenut ghamel minn kollox u rnexxielu jevita li jsiru |-atti
esekuttivi biex il-kreditu ma’ martu ma jigix sodisfatt. Dan
huwa konfermat mid-depozizzjoni tal-marixxall li kellu
jesegwixxi |I-mandat. Jidher ben car li I-konvenut huwa
persuna li jidhrilha li hija ’l fug mill-ligi. [I-Qorti pero’ se
taghtih ¢ans biex jevita I-habs billi timponilu terminu ghall-
hlas tal-multa.

Ghal dawn il-motivi |-Qorti tiddeciedi din il-kawza billi
filwaqt li tichad |-e¢cezzjonijiet tal-konvenut, tilqa’ t-
talbiet kollha attrici u ai termini tal-Artikoli 997 et
sequitur tal-Kap. 12 tikkundanna lill-konvenut ihallas
lill-attur ammenda ta’ elf Euro (€1,000) fi zmien xahar
mil-lum; liema ammenda tkun konvertibbli f’sitt ijiem
prigunerija jekk il-konvenut jonqos li jhallas fiz-zmien
stipulat.

L-ispejjez tal-kawza jkunu sopportati mill-istess
konvenut.

Mogqgrija.

< Sentenza Finali >

